
SAMÞYKKT 
um hundahald í Stykkishólmi. 

1. gr. 

Hundahald er bannað í Stykkishólmi. 

2. gr. 

Bæjarstjórn er heimilt að veita lögráða einstaklingum búsettum í bænum undanþágu 

frá 1 gr. og leyfi til hundahalds í bænum með eftirfarandi skilyrðum: 

a) Leyfið er bundið við nafn og heimilisfang lögráða einstaklings og óheimilt er að 

framselja það. 
b) Ef sótt er um leyfi til að halda hund í sambýlishúsi skal skriflegt samþykki sameigenda 

í húsinu fylgja umsókninni. 
c) Árlega skal greiða í bæjarsjóð leyfisgjald fyrir þá hunda sem undanþága er veitt fyrir. 

Gjaldið sem bæjarstjórn ákveður og staðfest er af umhverfisráðherra í sérstakri gjald- 

skrá skal standa straum af kostnaði við eftirlit með hundum í bænum. Gjaldið skal 

greitt við skráningu fyrir eitt ár í senn og síðan fyrirfram árlega með gjalddaga |. 

mars. Hafi gjaldið ekki verið greitt innan mánaðar frá gjalddaga, fellur leyfið úr gildi. 

d) Skylt er hundeiganda að hafa hund sinn ábyrgðartryggðan. Bæjarstjórn getur ákveðið 

að gera heildarsamning við tryggingarfélag. Skal tryggingin ná til alls tjóns, sem hund- 

urinn kann að valda. Við greiðslu leyfisgjalds, skal liggja fyrir vottorð um ábyrgðar- 

tryggingu. j 
e) Hundurinn skal bera ól með plötu um hálsinn. Á plötuna skal greypt nafn og skrán- 

ingarnúmer hundsins og nafn og heimilisfang eiganda hans. 

f) Hundurinn skal hreinsaður árlega. 

Framvísa skal vottorði um hreinsun við greiðslu leyfisgjalds. 

g) Hundurinn skal aldrei ganga laus á almannafæri, heldur vera í taumi í fylgd með aðila 

sem hefur fullt vald yfir honum. Hundeigandi skal gæta þess að hundur hans valdi 

ekki hættu eða raski ró manna eða verði mönnum til óþæginda á neinn annan hátt. 

Þá eru umráðamönnum hunda alltaf skylt að fjarlægja saur eftir hundinn. Eigi er leyfi- 

legt að hafa með sér hunda þó í taumi séu inn í opinberar stofnanir, skólahús, mat- 

vöruverslanir, eða aðra staði samkvæmt ákvæðum heilbrigðisreglugerðar nr. 149/1990, 

með síðari breytingum, en þeir eru m.a. eftirfarandi: 

. Vatnsveitur, vatnsból og verndarsvæði þeirra. 

2. Almennings- og útisalerni. 
3. Hvers konar sorpgeymslur og sorpförgunarstaðir. 

4. Gististaðir, veitingastaðir og matsölustaðir. 

5. Tjald- og hjólhýsasvæði, nema samkvæmt ákvörðun umsjónaraðila. 

6 
7 
8 

þe
 

. Húsakynni og svæði þar sem geymd eru, framleidd eða seld matvæli. 

. Skólar, kennslustaðir, barnaheimili og gæsluvellir. 

„ Rakarastofur, hárgreiðslustofur, hvers konar snyrti- og sólbaðsstofur. 

9. Heilbrigðisstofnanir, hæli, heilsuræktar- og íþróttastöðvar og baðstaðir. 

10. Samkomuhús hvers konar og almennar skrifstofur. 

11. Kirkjugarðar, bálstofur, líkhús og líkgeymslur. 

12. Almenn samgöngutæki. 

3. gr. 

Bæjarstjórn er heimilt að takmarka eða banna umferð hunda um tiltekin svæði í bæjar- 

landinu. Ákvæði um slíkt skal auglýst sérstaklega og svæðið auðkennt með merki sem sýnir 

að umferð hunda sé bönnuð.

4. gr. 
Umsókn fyrir leyfi til hundahalds skal senda bæjarstjórn Stykkishólms, sem gefur út 

leyfi. Upplýsingar um hundinn skal færa í þar til gerða bók hjá bæjarstjórn. Þar skal m.a. 
skrá heiti, aldur, kyn, tegund, lit og önnur einkenni hundsins. Ennfremur nafn og heimilis- 
fang leyfishafa svo og skráningarnúmer hundsins. Leyfishafi fær merkta plötu, sbr. 3. lið 
2. gr. og eintak af samþykkt um hundahald í Stykkishólmi. 

Lögregluvarðstofunni í Stykkishólmi og heilbrigðisnefnd skulu send afrit af leyfisbréfi. 

5. gr. 
Brjóti leyfishafi gegn ákvæðum samþykktar þessarar eða öðrum reglum, sem um 

hundahald gilda skal fjarlægja viðkomandi hund. Skal hundinum komið fyrir, sé um minni 
háttar brot að ræða. Eigandi hundsins yrði þá að leysa hann þaðan út gegn greiðslu alls 
kostnaðar vegna brotsins. Sé um að ræða alvarlegt brot eða ítrekað brot afturkallast við- 
komandi undanþága til hundahalds. 

Hættulegum hundum er heimilt að lóga þegar í stað. Bæjarstjórn er heimilt hvenær 
sem er að afturkalla leyfi fyrir einstaka hunda eða öll veitt leyfi telji hún brýna nauðsyn 
þar á að höfðu samráði við heilbrigðisnefnd. 

6. gr. 
Eftirlit með framkvæmd samþykktar þessarar er í höndum heilbrigðisnefndar og 

lögreglu. Að öðru leyti fer um framkvæmdina samkvæmt lögum nr. 81/1988, um hollustu- 
hætti og heilbrigðiseftirlit með síðari breytingum. 

7. gr. 
Samþykkt þessi sem er samþykkt af bæjarstjórn Stykkishólms staðfestist hér með 

samkvæmt 18. gr. laga nr. 81/1988, um hollustuhætti og heilbrigðiseftirlit, með síðari 
breytingum til þess að öðlast gildi þegar við birtingu. 

Umhverfisráðuneytinu, 3. október 1997. 

F h.r. 

Ingimar Sigurðsson. 
  

Sigurbjörg Sæmundsdóttir. 

REGLUGERÐ 

um breytingu á reglugerð nr. 158/1997, um álagningu spilliefnagjalds, 
sbr. breytingu nr. 203/1997, breytingu nr. 316/1997 og breytingu nr. 442/1997. 

1. gr. 

Við reglugerðina bætist nýr VII. kafli sem er svohljóðandi: 

VII. KAFLI 
Varnarefni. 

14. gr. 
Gjaldskyld varnarefni og upphæð gjaldsins. 

Spilliefnagjald skal lagt á varnarefni. 
Spilliefnagjald á innflutt varnarefni skal innheimt í tolli. 
Um gjaldtöku og flokkun til gjaldskyldu á varnarefnum, gilda ákvæði viðauka VI við 

þessa reglugerð.


